
lngeles mintzatua
ebaluatzen: lehen
urratsak*
Tim Hayward

Zenbat ingeles-irakaslek ebaluatzen
dute era sistematikoan ikasleen aurrera­
pena ingeles mintzatuan? Egia esateko,
gehienek uste izaten dugu badagoela
aurrerapenik, besterik gabe; edo, geure
intuizioarekin fidatzen gara. Oso erraza
da irakaskuntzan ebaluazioa oztopo bat
dela esatea, edo ebaluatzen denbora asko
galtzen dela, edo gure ikasleek ez dutela
ebaluaziorik behar. Askotan entzuten
<lirabeste aitzakia hauek ere: ez dagoela
test egokirik, edo nahikoa dela esamina
bat kurtsoan behin.
Neurri batean, hau guztiau egia da,

ebaluazioa syllabusaren beharrezko osa­
garri bezala ikusten ez denean eta testa
irakaslearengandik ikasleengana eta al­
derantzizko informazioa transmititzeko
bidea denik pentsatzen ez denean.
Hala ere, testen prestakuntzan kur­

tsoaren helburuak kontuan hartzen ba­
ditugu, ondo prestatutako test-sailak
aurrerapena erakusteko bide egokiak
<lira,batez ere talde haundietan; eta in­
formazio baliagarria ematen digute era­
biltzen dugun metodologiari buruz.
Gaur egun dauzkagun testuliburu ko­

munikatiboekin eta bikote eta talde-la-

narekin batera, sortu <lira test berriak
ere, erabiltzeko errazak eta kurtsoko
lana osa dezaketenak.
Artikulu honetan, ondoko hiru galde­

rei erantzuna eman nahi diet:
-zer ebaluatu nahi dugu?,
-zer test-motak egingo du hori?
- nola aztertuko ditugu ondorioak?

l. ZEREBALUATU

Lehenengo problema zer ebaluatu
nahi dugun erabakitzea da. Ikasleak
modu egoki eta naturalean mintzatzea
nahi dugu, berezko hiztunak mintzatzen
diren moduan. Beraz, kurtso orokor ba­
tean, bi arlo ebaluatu behar ditugu:
- Gaitasunkomunikatiboa: ikaslearen

ezagutza pasiboa; zer esan, nola esan eta
noiz esan jakitea.
- Performantzia komunikatiboa: hiz­

kuntza, praktikan, nola erabiltzen den.
Honek esan nahi du performantzia

orokorra eta horren osagaiak ebaluatu
behar ditugula. Performantzia orokorra­
ren osagaiak hauxek <lira:elkarreragina,
erregistroa, intonazioa eta zehaztasuna.

* Ingelesez«Testirigspoken English-an introduction», Practica/ English Teaching (1983.ekoabenduko
alea) aldizkarian argitaratua. SheitaBorgeseditorearen baimenezitzulia eta berrargitaratua.

1.1. Elkarreragina

Remen, elkarreragina ebaluatzeko,
ikusi behar dugu gure ikasleak hizketan
zer neurritan portatzen diren modu na­
turalean, guk erabakitako egoera jakin
batean. Ikusi behar dugu abiadura, gel­
diuneak egokiak ala ezegokiak diren,

hizkera laburtua,esaldi ez-osoak, inter­
jekzioak, etenaldiak nola gertatzen di­
ren. Elkarrizketa bizia nahi dugu, eta ez
txandaka esaldi gramatikal oso eta zeha­
tzak esatea. Ondoko adibidean, lehen
erantzuna (A) bigarrena (B) baino ego­
kiagoa eta naturalagoa da emandako
testuinguruan.

Testuingurua: ikasle gazte batek tren-geltokitik hotelera joateko bidea zein den
galdetzen du. Bi ikaslek ematen dute beren erantzuna:

A: ltxoin pixkat. A, bai, geltokitik aterata ezkerretara jo; ez, eskuinetara, eta ezkerraldean
ikusiko duk; ez zegok oso urruti, konprenitzen?

B: lrten zaitez geltokitik, Ezkerretara joan zaitez eta ibil zaitez kale horretatik hotela ezke-
rraldean ikusi arte. Hotela hemendik bostehun metrotara dago. ·

Testuingurua: Ahozko examina. Hiru ikaslek erantzuten diote irakasle zahar eta
ezezagun bati.

Galdera: Nor da «Silas Marnern elaberriaren egilea; emakumezkoa ala gizonezkoa

A: George Eliot zen, emakumea.
B: Bai, badakit, emakume hori. Nola du izena? George Eliot, ezta?
C: A bai. itxoin, neskatila hori. George Eliot, ez?

1.2. Erregistroa
Ebaluatu behar dugun bigarren aspek­

tua ikaslearen erregistroa edo hizkuntz
aukera da. Galdetu behar duguna hauxe
da: «ikaslearen mintzoa egokia al da
egoera honetan mezua adierazteko?»
Ikasleak bai mezua eta bai mintzatzen
ari den beste pertsona kontutan hartu

da?

1.3. Intonazioa

Hurrengo aspektua intonazioa edo
hizkera-doinua da. Remen, intonazioa
eta azentua esanahiari ondo loturik dau­
den galdetu behar da; edo, alderantziz,
erroreek esanahia iluntzen duten. Berriro
ere, bi gauza kontsideratu behar ditugu:

behar ditu hizkera aukeratzean. Baita
<laudentokia ere. Bestela, komunikazioa
ezegokia izango da. Kategoria honetan,
funtzio-hitzak eta hiztegia ere sartu be­
har <lira.Ondoko adibidean, lehen eran­
tzuna (A) bigarrena (B) baino egokiagoa
da. Hirugarren erantzuna (C) da desego­
kiena.

perpausaren zehaztasuna eta doinuaren
balio komunikatiboa. Ama-hizkuntza­
ren interferentzia dela medio, gerta dai­
teke hitz baten azentua edo esaldi osoari
emandako doinua oker egotea. Arlo ho­
netan, ikasle askok aurkitzen dituzte
zailtasunak, baita nahiko aurreratuek
ere.

1.4. Zehaztasuna

Aztertu behar dugun azken aspektua
gramatikaren zehaztasuna da. Ikasleak
gramatika taxuz erabiltzen duen ala ez
ikusi behar dugu eta zer neurritan era­
gozten duten hutsegiteek komunikazioa.
Remen bi gauza bereiztu behar dira: tes­
tuliburu askoren hizkuntza estu eta

arau-emailea, alde batetik eta, bestetik,
hizkuntza mintzatuan onartzen dena.
Elkarreragina titulupean emandako adi­
bideetako gramatika onargarria da, egu­
neroko hizkeran erabiltzen bait da.
Ondoko \adibideetan, hala ere, badaude
gramati~altasun-problemak. Lehendabi­
zikoa (A) ondo dago; besteek akats bat
edo bat baino gehiago daukate:

Testuingurua: Arratsaldea da. lkaslea goizean egin duena kontatzen ari zaio lagun
bati.

A: Gaur goizean Jon ikusi dut liburudendan.
B: Gaur goizean Jon ikusi nuen liburudendan.
C: Gaur goizean Joni ikusi diot liburudendan.
D: Gaur goizean Joni ikusten nion liburudendan.
E: Gaur goizean Joneri ikusten ari dut liburudendan.

2. ZEIN TEST-MOTAK EGINGO DU
HAU?

Erabilgarria izateko, hizkuntza min­
tzatuaren testak hurrengo baldintzak
bete behar ditu:

l. Erabiltzeko erraza izango da. Ira­
kasle, ikasle eta administrarientzat pro­
blema gutxi sortu behar du.
2. Ebaluazioa momentuan bertan egin­

go da; edo grabaketa baten bidez, geroa­
go egiten bada.
3. Prozedurak ezaguna izan behar du

ikaslearentzat. Ebaluatzailearen aurrean
ikasleak ez du egoera txarrean egon be­
har. Hau da interview estandar askoren
akatsik handiena.
4. Testuinguruak hizkera normalaren

erabilpen naturalari bide eman behar
dio.
5. Testak syllabusa ebaluatzeko tres­

na egokia izan behar du.

2.1. Elkarrizketa

Hizkuntza mintzatua ebaluatzeko ge­
hien erabiltzen den test-mota elkarrizke­
ta da. Ikasleak ebaluatzailearekin hitz

egin behar du. Sistema honek problema
bat badu: oso zaila dela aldi berean bi rol
jokatzea eta, normalean, irakasleak elka­
rrizketan partaide baten rola jokatu be­
har duela eta orobat ebaluatzaile izan.
Elkarrizketako bi partaideak ez <laude
maila berean. Ikaslea irakaslearen men­
pean dago elkarrizketan. Horregatik,
oso zaila da elkarrizketa hastea eta hiz­
kera informala sortzea.
Problema hau konpon daiteke. Eba­

luatzaile eta elkarrizketatzailearen rolak
bereiz ditzakegu, hirugarren pertsona
bat sartuz. Ikaslearekin hitz egiten duena
honek ondo ezagutzen duen irakasle bat
izan daiteke. Elkarrizketa graba dezake­
gu, ebaluazioa geroago egiteko edo kali­
fikazioa berrikusteko.

2.2. Eztabaida

Beste test-mota arrunta eztabaida da.
Batzuetan, ebaluatzaileak eztabaida zu­
zendu eta kontrolatu egiten du. Horrela,
ez da benetako elkarreraginik sortuko.
Elkarrizketan bezala, testa hobeagotu
egingo dugu, ebaluatzaile eta partehar­
tzailearen rolak bereizten baditugu.
Robe da ebaluatzaileak elkarrizketan

parte ez hartzea eta ikasleek beraiek
eztabaida zuzentzea. Ondorio onuraga­
rriak aterako ditugu ikasleei eztabaida­
ren gaia prestatzeko denbora ematen ba­
diegu, eta eztabaidak izateko ohitura
badaukate. Ahaleginak egin behar ditu­
gu denei neurri berean partehartzeko
aukera emateko. Sei partehartzaile baino
gehiago baditugu, zail izango da lana
kontrolatu, ebaluatu eta grabatzea. Ho­
rrelakoetan hobe da epai-mahai bat an­
tolatzea.

2.3. Zereginean zentraturiko testa

Test berri batzuk zereginetan zentra­
tuak dira. Ikasleak bikotetan banatu eta
bikote bakoitzari zeregin bat ematen
zaio. Orduan, ebaluatzaileak zeregin
horri buruz galdetzen die ikasleei. Elka­
rrizketak benetako eduki erreala izatea
da helburua. Adibidez, RSA* delako

examinean orain dela gutxi emandako
ariketa batean, bi ikaslek astebururako
bidaialdi bat planeatu behar zuten. Tre­
nez joan behar zuten garrantzi histori­
koko lekuren hatera. Bidaialdia planea­
tu eta gero, nora eta nola joango ziren
azaldu behar zioten hirugarren pertsona
bati.

2.4. Test idatzia

Test idatziak onak dira ikaslearen eza­
guera pasiboa aztertzeko. Badira mota
ezberdinak. Normalean, ikasleei elka­
rrizketak idaztea edo osatzea eskatzen
zaie. Maizkara, elkarrizketaren parte bat
idatzita dago eta ikasleak falta dena bete
behar du. Hau hobeago daiteke ikasleari
ematen dizkiogun elkarrizketa-puskak
diktatuz. Modu honetan, erantzunaren
denbora kontrola dezakegu. Hona he­
men adibide bat:

Oharrak: Hurrengo hau uka ezazu, kortesiaz baina zorrotz: «Badakigu dirua lapurtu
duzula.» (lrakasleak baieztapen argia balitz bezala irakurrita.)

lkasleak idatziz erantzuten du: «Liste dut erroreren bat badagoela nonbait, jau na.»

2.5. Rol-jokoa eta simulazioa

Azken urteotan, rol-joko eta simula­
zioaren erabilera hedatu da hizkuntz
ikasgelan, eta ebaluaziorako ere teknika
berdintsuak sortu dira. Honelako hiru
test-mota on oso erabiliak dira. Lehen­
dabizikoa bapateko elkarrizketa da.
Test-mota honetan, ikasle-bikoteari
ohar batzuk ematen zaizkio eta minutu
gutxitan elkarrizketa bat prestatu behar

dute. Ikasle-bikoteak epai-mahai baten
aurrean aurkezten du elkarrizketa; edo,
bestela, elkarrizketa grabatu egiten da.
Elkarrizketaren edukia edo gaia aldez

aurretik ematen bait da, test-mota honek
elkarrizketaren beste aspektuak ebalua­
tzeko aukera emango die epaileei. Hu­
rrengo adibidea Liége-ko Unibertsita­
tean emandako examin batetik hartua
da:

Testuingurua: Bi pertsona, elkarren ondoan eserita, autobus batean. Ezdute elkar
ezagutzen.

A: B jaunaren maletatxoa zure jezarlekuan daga. Eska iezaiozu kortesiaz handik kentze­
ko.

* Royal Societyof Arts.

B: Begirunez baietz esan.
A: Eskerrak eman B-ri.
B: Konta iezaiozu A-ri, behin batean, gizon batek ez zuela zigarroa itzali nahi trenean

zuk eskatu arren.
A: Azaldu zeure adostasuna. Galdetu ea autobusa garaiz dabilen.
B: Zuk ez dakizu; baina autobusa seguraski garaiz ibiliko dela esan.
A: Esan kezkatuta zaudela, ez duzulako eskolara berandu heldu nahi.
B: Trafikoa dela bide beti berandu zabiltzala esan.
A: ...

Ikasle bakoitzak hamar esalditik ho­
geira prestatu behar ditu. Examinak sei­
ren batminutu irauten du.

Bigarren rol-joko testa elkarrizketa
bat deskribatzea da. (Bi deskribapen egi­
ten <lira; batak alderdi bati begiratzen
dio eta besteak beste bati.) Ikasle bakoi-

tzak deskribapen bat bakarrik dauka eta
ez du ezagutzen beste partaidearena. Bi
partaideek badakite elkarrizketaren gaia
zer izango den; baina batak ez daki bes­
teak esango duena. Honela elkarrizketa
naturala sortzen da. Ondoko adibidean,
lehen ikuspuntu bat presentatzen da;
gero, bestea:

A: Adiskide batekin ahozko examinen zuzentasuna eztabaidatzen ari zara. Zuk uste
duzu sistema ez dela justua, iritzi subjetiboak erabiltzen bait dira. Zeure lagunari sis­
temaren akatsak eta idatzitako examinen abantailak erakusten saia zaitez. Zeure la­
gunaren kontrako argudioak desegin eta arrazoi duzula frogatzen saia zaitez. Agian,
haserretu egingo zara. Eztabaidan ari zaretelarik, lagunari garagardoa edo kafea es­
kain iezaiozu.

B: Adiskide batekin ahozko examinen zuzentasuna eztabaidatzen ari zara. Zuk uste duzu
ohozko examinen sistema nahiko ona dela, faktore asko kontutan hartzen bait dira.
Erakutsi zeure lagunari zuk duzula arrazoi. Ez zaitez haserretu. Zure laguna haserre­
tzen bada, atsegintasuna eta begikotasunez erantzun. Eztabaidan ari zaretelarik, lagu­
nari txokolate-puska bat eskaini.

Hirugarren test-mota rol-elkarrizketa
da. Ikasleak informazioa atera, gai bat
eztabaidatu edo irakasleari ideia bat
auzkertu behar dio. Irakasleak rol bat
jokatzen du. Adibidez, ikasleak ertzain
bati helbide bati buruz galdetu behar
dio. Orduan, ertzaina ohartzen da ikas­
leak soinean dituen arropak lapurtuak
direla. Ikasleak ez daki aldez aurretik bi­
garren parte hau. Prestatutakotik ezeza­
gunera <loa.
Azken hiru test-motetan ebaluatzen

den hizkuntz esparrua zabala da, gaia
ezaguna, eta hizkera naturala sor daite­
ke. Gainera, test hauek errazak <lira
idazteko irakaslearentzat eta kasetez

graba daitezke. Hauek denak abantailak
<lira.

3. NOLA EBALUATZEN DUGU?

Transkribapenik ez badaukagu, ezin­
go da mintzamena hitzez hitz ebaluatu,
idazkiz egin dezakegun bezala. Erizpide
argiak behar ditugu elkarrizketa ebalua­
tzeko. Erabaki subjetiboek erizpide obje­
tiboetan oinarritua egon behar dute.
Ohizko sistema da nota-eskalak erabil­
tzea (letik 5 era, adibidez) ebaluatzen den
trebetasun edo azpitrebetasun bakoitze­
ko. Eskalaren puntuak definitu behar

<lira. Adibidez, lehen mailan, ikaslerik
onenen elkarreraginerako trebetasuna
honela defini dezakegu:

5. Agindu sinpleak emateko eta
erantzuteko, eta galdera pertsonalak
egiteko eta erantzuteko gai da. Uler­
tzen ez duena argitzen saiatzen da. Za­
lantza eta duda gutxi. Arintasun natu­
rala.

Eta ikaslerik txarrenen elkarreragina:

1. Ez du agindu sinplerik ulertzen.
Ulertzen ez duena argitzen ez da saia­
tzen. Ez du galdera pertsonalik ulertzen
eta ez daki gauza sinpleak galdetzen.
Zalantza eta duda asko. Oso poliki
mintzatzen da, kontrakziorik egin
gabe.

Eskala hauek egiterakoan, syllabusa
eta ikaslearengandik espero duguna kon­
tutan hartu behar dugu. Eskalaren goiko
maila espero dezakegunik onena izango
da eta beheko maila inola onartu ezin
<lena. Erdian, gutxi gorabehera, maila
normala ipiniko dugu. Maila normala
izan daiteke 3 elkarreraginean, baina 2
bakarrik entonazioan, esate baterako,
bigarren azpitrebetasun hau jeneralean
ahulagoa bada.
Eskalako puntuak definitzekoan, mai­

la berean ari diren irakasle guztiek beren
erizpideak bateratzen badituzte, orduan
betebeharren eta mailen kuadro argia
lortuko da.
Eskolan mailak urratsez urrats elka­

rri lotuta badaude, komeniko da klaseen
eskalak bata bestearen gainean solapatu­
ta jartzea. Adibidez, lehen klaseko bost­
garren maila bigarren klaseko lehen edo
bigarren maila izango da. Honetarako,
irakasleen elkarlana beharrezkoa da. El­
karlan hau oso garrantzitsua da normak
jartzeko eta kontsistentzia lortzeko.

4. TEST BATEGITEN

Egoerarik onenean, hiru ebaluatzaile­
ko epai-mahai batek elkarrizketa en­
tzungo luke eta azpitrebetasun guztiak
ebaluatuko lituzke, nota kontsistenteak
ematen. Praktikan, hala ere, askotan el­
karrizketak grabatu egin beharko <lira,
edota irakasle batek bakarrak ebaluatu­
ko du. Egoera horretan kontsistentzia
lortzeko onena da grabaketa bat irakas­
Ie-talde batek ebaluatu eta notak ezta­
baidatzea, denek notei eta irizpidei buruz
bat etorri arte. Noizean behin, irakasleak
bilduko <lirakontsistentzia ziurtatzeko.
Elkarrizketa aditzen duelarik, irakas­

leak behin-behineko notak eman behar
ditu azpitrebetasun bakoitzeko. Behin­
-behineko nota hauek ikasleari buruzko
ideia orokorra emango diote. Gehiago
entzun eta gero, nota horiek alda ditza­
ke. Eskarmentuak prozedura hau erraza­
gotu egiten du: Beti <lira oso kontutan
hartu beharrekoak kurtsoaren betebeha­
rrak.
Remen aurkeztutako test-mota guz­

tiak sar ditzakegu klasean, lehendabizi
ariketa bezala, gero test normalak beza­
la. Robe da ikasleei emandako edukinak
edo rolak ezagunak izatea eta beren es­
perientzia eta ulermenaren mugen bar­
nean egotea, baina ikasleen irudimena
moztu gabe.
Ondo erabiltzen badira, test hauek

ikasleak zertan hutsegiten duen eta zertan
tinko dagoen erakutsiko diete bai irakas­
leari eta baita ikasleari ere. Emaitzak
beti txarrak badira, seinale erabilitako
metodologia ez dela egokia. Dauzkagun
arauak egokiak badira, hemen aurkeztu­
tako testek mintzamena ebaluatzeko
irizpide fidagarriak emango dizkigute.

Itzultzailea: J.I. Hualde

LA EVALUACION DEL INGLES HABLADO: INTRODUCCION

Tim Hayward presenta una serie de tests usa­
dos hoy en día para examinar el inglés hablado
y proporciona una lista útil de características que

deberíamos tomar en cuenta al evaluar la pro­
ducción hablada de nuestros alumnos a un nivel
intermedio-alto o avanzado.

TESTING SPOKEN ENGLISH: AN INTRODUCTION

Tim Hayward outlines a variety of tests for
spoken English currently in use, and provides
a useful checklist of features we should

be assessingin our students' perfomance at the
upper intermediate/advance level.

L'EVALUATION DEL' ANGLAIS PARLE: INTRODUCTION

Tim Hayward présente une série de tests utilisés
dans l'actualité pour examiner l'anglais parlé et
fournit une liste tres utile des caractéristiques que

nous devrionsprendre en compte au mamen/ d'éva­
luer la production parlée de nos éléves du niveau
mayen ou avancé.

